
VERKENNINGSVERSLAG INSAKE DIE VOORGESTELDE WATERVERDELING- EN UITKEER
STRUKTUUR IN DIE SNELRIVIER, RESTAND GEDEELTE 2 VAN PLAAS 602, WORCESTER

Ons gesamentlike terrein-besoek asook voortspruitende besprekings met uself en Mnr Du Plessis
onderskeidelik op 20 & 28 Maart en 11 Mei in verband met die ontwerp en konstruksie van 'n water-
verdeling en -onttrekking struktuur in die Snelrivier, 'n systroom van die Waboomsrivier, 'n systroom van
die Breederivier volgens die hofuitspraak van 22 Feb 2017, verwys.

1. BYLAES
* Bylae A ~ Liggingskaart
* Bylae B ~ Fotobylae
* Bylae C ~ Hidrologie (Afloopgebied, Vloedspitse & Afloopsyfers)
e Bylae D ~ Hooggeregshof Uitspraak
* Bylae E ~ Konsep Uitleg en Snitte

2. AGTERGROND & PROGRAM

Die omvang van die projekte is uniek van aard met bepaalde uitdagings. Om hierdie rede begin ons
met 'n verkenningsverslag wat daarop gemik is om vroegtydig ondersoek te doen aangaande faktore
wat moontlik 'n impak op of by die projek kan hé alvorens daar met die ontwerp voortgegaan word.

Hierdie verslag is in wese 'n lessenaar studie gebaseer op lugfoto's, kontoerkaarte, geologiese kaarte,
plaaslike hidrologiese data ens, met die oog daarop om strategiese inligting oor aspekte soos moontlike
alternatiewe, die beskikbaarheid van water, voorgestelde posisionering, toepaslike wetgewing,
oorhoofse geologie & kostes daaromtrent uit te lig.

Die mees prominente aspekte wat moontlik ter sake mag wees word kortliks hieronder aangeraak en
bespreek soos en waar toepaslik. Ten einde sodanige projek ordelik en optimaal te bestuur en
suksesvol te kan deurvoer, breek ons dit gewoonlik af in die volgende chronologiese stadiums, met
hierdie verslag as die eerste stadium, as volg:

* 81- Verkenning ~ Fokus op faktore wat moontlik 'n impak op die projek mag hé & konsultasie,

* S2-Voorlopige Ontwerp ~ Voorlopige tekeninge ten einde konsep planne te finaliseer,

¢ 83- Finale Ontwerp ~ Finale ontwerp & Spesifikasies,

* S4- Dokumentasie & Tender ~ Tender proses & aanstelling van Kontrakteur,

* 85- Konstruksie ~ Projekbestuur, Vereiste inspeksies & Toesig tydens konstruksie,

* S6- Afsluiting ~ Retensie & Afteken.
Die voorgestelde posisie van die beplande struktuur is binne 'n systroom van die groter Breederivier,
afdeling Worcester, sien Bylae A. Foto’s van die terrein toon die klipperige en onreélmatige aard
daarvan waarmee rekening gehou sal moet word in die ontwerp, sien Bylae B. Die terrein is geleé aan
die voet van die Waaihoekberge aan die onderkant van 'n natuurlike fynbos gebied as deel van die

berggrond. Stroomaf van die voorgestelde terrein volg die rivier 'n roete tussen ontwikkelde en
bewerkte landbou grond deur met slegs die oewers wat 'n mate van natuurlike plantegroei bevat.

Bogemelde stadiums dien dan ook as mylpale met die oog op fakturering of andersins soos met u
ooreengekom. Hierbenewens dien dit ook as 'n besprekingsdokument en riglyn vir besluitneming ten
einde voort te gaan met die volgende stadium, naamlik die Voorlopige Ontwerp.

3. AANSTELLING & PROJEKOPDRAG

Ons voorlopige aanstelling is tweeledig van aard verdeel tussen die Darlingbrug- & Wagenboomsrivier
Besproeiingsrade volgens 'n 60/40 verdelingsverhouding waarna die opdrag gaandeweg uitgebrei sal
word soos van toepassing aan hand van die voorgehoue stadiums hierbo.

Die projekopdrag behels die ondersoek, ontwerp en bou van 'n verdeelstruktuur volgens en in lyn met
'n Hooggeregshof uitspraak gedateer 22 Feb 2017 om water van die betrokke rivier of stroom in 'n
80/20 verhouding te verdeel by 'n aangewese punt met die 80% aandeel tov die twee rade
gesamentlik.

Hierdie verkenningsoefening word dus op 'n tydbasis gedoen waarna kosteberamings en/of kwotasies
gelewer kan word vir verdere dienste sou die projek dan voortgaan volgens u verdere instruksies
rakende daaropvolgende stadiums sodra die konsep gefinaliseer is.

Op die stadium word daar breedweg gekyk na twee strategie€ waarvolgens die opdrag uitgerol of
benader sal word, as volg:

A) Die eerste benadering is om 'n instroom struktuur, voldoende in kapasiteit, in die rivierloop te
oorweeg om die oorgrote meerderheid van “alle water” wat mag verbykom, te verdeel en uit te
keer ondanks of dit enigsins wettig deur enige van die partye benut sal kan word.

B) Die tweede benadering behels die opsie om na 'n veel kleiner tipe struktuur met beperkte
kapasiteit te kyk wat op die oewer langsaan die stroombed geplaas sal word om slegs 'n
beperkte stroom te kan verdeel, meer in lyn met die wettige watergebruiksregte.

4. HOFUITSPRAAK EN KOMMENTAAR

Die hofuitspraak (Bylae D) is bestudeer en bepaalde vraagstukke, onsekerhede of aspekte waaroor
daar twyfel bestaan het, was uitgelig en met Mnr Du Plessis opgeneem en bespreek omdat hy redelik
betrokke was by die voorafgaande onderhandelingsproses. Beide die uitlig sowel as terugvoer in die
verband was van tevore per epos aan u gekommunikeer. Vir volledigheid en ook vir rekord doeleindes
word die betrokke punte hieronder aangehaal en bespreek as volg:

* (1) Par.1 van die hofbevel verwys na "beskikbare water wat te alle tye vioei" ~ vanuit my
gesprek met Mnr Du Plessis asook afleiding van gesprekke op terrein, is die bedoeling veel
eerder dat hier na iets soos die "normaalstroom” of te wel lae stroom in die droér tye verwys
word, wanneer dit kom by wat verdeel moet word ten einde die voorgestelde werke ekonomies
en prakties te hou.

~ Mnr Du Plessis se opinie in die verband is dat daar inderdaad regsuitklaring verkry sal moet
word oor watter water presies hiermee bedoel word. Sy persoonlike opinie is dat dit na die
"normale stroom" verwys soos na verwys in die ou waterwet, maw die verteenwoordigende lae
vioei gedurende die somer maande tov die bestaande ontwikkeling. Volgens epos kommentaar
van die regter in reaksie op hierdie aanbeveling, word daar dan oénskynlik bevestig dat ALLE
water verdeelbaar beskou word.

* (2) Die implikasie sal dus wees dat daar besluit sal moet word watter gedeelte of op tot watter
stroomsterkte wel prakties en ekonomies verdeel sal moet word en dat sporadiese vloedspitse
groter of hoér as 'n bepaalde plafon waarde, noodwendig dan nie verdeel hoef te word nie.

~ Sien kommentaar onder punt (1) hierbo. In hierdie verband verwys ek na u epos reaksie
gegrond op wat BGMA se siening in die verband is met die implikasie dat daar wel van hulle
kant af 'n beperking op die verdeelbare water geplaas sal word in lyn met en volgens die wettig
toegekende watergebruiksregte.

* (3) Die stelling in par. 2.2 wat meld dat "alle sigbare water" verdeel moet word, impliseer
gevolglik ook dat "onsigbare water" is wat in die spoelgruis basis van die stroombedding mag
beweeg en wat nie verdeelbaar geag word nie ~ enige vorm van struktuur benodig egter
fondamente wat dit uiters moeilik en onmoontlik sal maak om sodanige bepaling behoorlik of
na wense te respekteer.

~ Mnr Du Plessis KDP reken dat sodanige impak weglaatbaar of eerder ten gunste van die
gebruikers behoort te wees siende dat enige tipe struktuur inderdaad water sal blok en oplig
om verdeel te word eerder as wat dit deurgelaat sal word.

(4) Par.2.4 meld verder dat die struktuur 1 meter hoog moet wees ~ ondervinding het egter
geleer dat enige sodanige tipe struktuur tydens die eerste groot vioed toeslik of -spoel en
sodanige hoogte dan in geheel daarmee heen is. Die aard van die spesifieke stroombed maak
dit prakties gesproke onmoontlik om sodanige bepaling deurlopend te waarborg agv die
gedurige verskuiwing en beweging van spoelklip deur die water en gevolglik veel eerder sal
opeindig soos die bestaande uitkere stroomaf in die rivier.

~ Mnr Du Plessis reken dat sodanige afmeting slegs 'n voorstel was sonder syferkundige
stawing maar afhanklik is van en onderhewig is aan finale ontwerpvereistes en -behoeftes.

(5) Par.3 meld dat die "bestaande 125mm rivierpyp" behoue moet bly ~ die vraag ontstaan dus
of die maksimum vermoé van sodanige pyp moontlik gelykstaande aan die 20% aandeel, as
basis aanvaar kan word, en die verdeelbare water dienooreenkomstig bepaal en beperk kan
word.

~ Volgens Mnr Du Plessis was die bedoeling hiermee dat sodanige pyp (of 'n eners
funksionerende alternatief indien dit onvermydelik sou wees om dit onbelemmerd te laat) as
rugsteun ("Backup") behoue en funksioneel moet bly om op terug te val sou iets met die nuwe
werke fout gaan en nie noodwendig as 'n maksimum of plafon waarde betrek kan word nie.

(6) Par.4 bepaal dat die fontein water so spoedig moontlik deurlopend gemeet moet word ten
einde rekord op te bou om later te kan bepaal of die beplande struktuur enige impak daarop
sou hé, aldan nie.

~ In hierdie verband rapporteer ons dat Mnre Bergrivier Besproeiing deur u rade aangestel was
om sodanige watermeter(s) te installeer waarna skrywer die voorgestelde konfigurasie met Mnr
Everson bespreek het en hy onderneem het om dit so te installeer. Die vloeimeter is blykbaar
reeds op terrein maar die installasie was blykbaar teruggehou weens besproeiingsbehoeftes
en kon die meting nog nie begin nie.

(7) Par.11 maak voorsiening vir moontlike “alternatiewe”, dis 'n kwessie wat eerder vroeér as
later aangespreek moet word.

~ Hierdie verslag bied dan 'n eerste rondte van voorgestelde alternatiewe vir oorweging wat in
die daaropvolgende rondtes aangepas of verbeter kan word.

(8) Die kwessie van of 'n “omgewingsimpakstudie” vermy kan word is hoogs onwaarskynlik
gegewe die aard van die voorgestelde terrein en verwagte omvang van die werke. Ons beveel
dus aan dat 'n kundige betrek word ten einde sodanige aksie te kan aktiveer siende dat dit 'n
tydsame proses kan wees. 'n Voorlopige ontwerp van die beoogde struktuur sal dan benodig
word.

~ Skrywer en Mnr Du Plessis is dit eens dat dit onvermydelik is en ons beveel twee firmas aan
vir oorweging naamlik, Mnre EnviroAfrica asook Mnre Pieter Badenhorst Konsultante.

(9) Die voorgestelde werke behels dan (i) 'n verdeel- en uitkeerstruktuur soos na verwys in die

hofbevel tesame met (i) 'n pyp om die 80% aandeel te herlei tot die bestaande 60/40
verdeelstruktuur stroomaf in die Waboomsrivier onderkant die teerpad.

~ Sodanige 80% aandeel pyplyn is nie ingesluit by hierdie aanstelling nie en sal apart hanteer
word met die betrokke partye.

(10) Die voorgestelde pyproete is dus op die stadium bloot vir inligting en besprekings
doeleindes wat apart verder gevoer sal word.

~ Sien kommentaar hierbo.

(11) Die vermoé en gevolglike omvang van die beplande verdeelstruktuur is egter afhanklik van
'n deeglike begrip aangaande die maksimum of bedoelde verdeelbare stroomsterkte welke
uitklaring en bevestiging dan kardinaal sal wees vir die voorlopige- sowel as die finale ontwerp.



P4

~ Ten einde besluitneming te ondersteun word inisiatief in hierdie verslag geneem deur in te
gaan op die hidrologie met die oog op watter stroomsterktes verwag kan word en wat gevolglik
verdeel sal moet word. Sodanig verwagte stroomsterkte sal dan verwerk word tov gepaste
struktuur groottes tesame met verwagte projekkostes vir beplanning doeleindes.

* (12) Die omvang van sodanige projek is uiteenlopend van aard en die ontwerp mag op die oog
af redelik eenvoudig voorkom terwyl daar egter vele faktore en/of aspekte in die agtergrond
mag wees wat behoorlik en vroegtydig in ag geneem en uitgeklaar moet word ten einde tyd en
kostes te bespaar.

~ Hierdie verslag staan dan bekend as die Verkenningsverslag of te wel Stadium 1 van
bogemelde proses.

5. STATUTERE REGULASIES & VOORWAARDES

Die proses rakende die konstruksie van so 'n tipe struktuur berus op twee onafhanklike wetlike aspekte
of prosedures naamlik (A) Watergebruiksregte en (B) Omgewingsuitklaring. In hierdie geval mag dit
egter klink asof die Hofuitspraak alles bepaal en beheer, maar soos wat tydens die terrein inspeksie
deur verteenwoordigers van BGMA uitgewys was, is die ontwerp en bou van enige tipe struktuur vir
hierdie doeleindes onderhewig aan hulle goedkeuring in terme van die Waterwet.

Ons firma spesialiseer ondermeer in die verskaffing van dienste met betrekking tot waterverwante tipe
strukture sowel as watergebruik lisensie-aansoeke, maar bied slegs ondersteuning met die verkryging
kwotasies asook die aanstelling van onafhanklike konsultante mbt omgewingsimpakstudies.

Wat die watergebruiksregte aan betref, vereis BGMA dat daar wel aansoek gedoen moet word vir 'n
watergebruiks lisensie (WUL) maar wel in die vorm van 'n tipe “Algemene Magtiging” wat sal berus op
die bestaande regte wat tans op 'n ander punt uitgeoefen word en wat op sig self nie 'n komplekse
aansoek behoort te wees nie. Hierdie aansoek word deur ons kantoor hanteer en die voorbereiding is
reeds in proses.

Wat betref die omgewingsimpakstudie, was ons gevra om konsultante aan te beveel en dan ook te
help met die aanstelling. In die verband kan ons rapporteer dat ons reeds met die aanbevole
konsultante gekonsulteer het en dat aanstellings-proses reeds geaktiveer is en binne kort gefinaliseer
sal wees.

6. HIDROLOGIE

Die groot vraagstuk hier bly die kwessie van hoe groot of wat die kapasiteit van die betrokke struktuur
moet wees om in sy doel te voldoen. Hierdie oefening kyk basies na twee hidrologiese afdelings
naamlik, (i) die grootte vloedspitse waarvoor die struktuur ontwerp en teen beveilig moet word en
(i) die beskikbaarheid van water afkomstig vanaf die opvanggebied.

Spesifieke metodes word hiervoor gebruik en die ontwerpvloed-spitse het gewoonlik ekstreme
waardes vir verskillende herhaalperiodes. Om hierdie rede moet 'n basis gevestig word waarvolgens
die betrokke struktuur se grootte bepaal en vasgestel kan word. In dié geval sal die ontwerpvloed dalk
as die 1:20jaar gestel word waarteen die struktuur staande moet bly terwyl die maksimum
verdeelstroom kleiner kan wees bv ekwivalent aan die 1 : 2 jaar vloed-grootte of selfs kleiner. Die doel
met hierdie oefening is dan om 'n basis te bied waarvolgens die maksimum of optimum grootte
struktuur bepaal kan word teen die agtergrond van die ekonomie van die oefening.

Die voorgestelde verdeelpunt is geleé in 'n heuwelagtige area aan die voet van die Waaihoekberge
met sy opvanggebied binne die Breederivier vallei, sien Bylae C1. Die opvanggebied beslaan £6,4km?
wat hoofsaaklik as Kaapse fynbos gebied bekend staan.

Die klassifikasie van die opvanggebied met die oog op vloed-modellering is as volg: Die opvanggebied
is heuwelagtig tot bergagtig aan die oostekant en meer landelik na die laer geleé westekant. Tabel 1
hieronder toon die waarskynlike vlioedspitse (Bylae C2) waarteen die struktuur beveilig moet word
maar nie noodwendig hoef te kan verdeel nie, afhangend van die finale besluit in die verband.



Tabel 1 - Hidrologiese Berekeninge

Eenheid | Rasionele | Alternatiewe | Eenheids- SDF Empiries
Rasionele Hidrograaf

1. Afloopgebied grootte km? 6.41
2. Gemiddelde jaarlikse reénval mm 600
3. 1:50-jaar vloed m3/s 101 80 44 118 38
4. 1:20-jaar vloed m¥/s 74 61 34 85 29
5. 1:10-jaar vloed m®/s 57 46 27 63 24
6. 1:5-jaar vloed m?/s 43 33 21 42 -
7. 1:2-jaar vloed m¥/s 29 19 15 18 -

DARLINGBRUG - WABOOMSRIVIER

Ontwerp Vloede

Figuur 1 - Vloedspitse 90.0

Wanneer dit kom by die beskikbaarheid van water dan word ander tegnieke ingespan. In die verband
word gebruik gemaak van nasionale afloop metodes en strategieé€ ondermeer saamgestel deur die
“Water Research Commission” soos vervat in die WRC2005 verslae en ingespan in Elsenburg se
Delineation Tool, sien Bylae C3. Hierdie is bloot vir inligting op die stadium en die Tabel hieronder
bevat 'n opsomming van die kwartinére sowel as lokale afloopgebied se syfers.

Tabel 2 — Hidrologiese Afloopberekeninge

KWARTINERE LOKALE
AFLOOPGEBIED AFLOOPGEBIED
H10F Snelrivier (Wabooms)

Area 248 6.4 km?2
MAP 784 596 mm
MAR 235 475 mm
Virgin Afloop 30% 80%

MAR (Virgin) 58.3 3.04 x106m?

In die verband word daar voorlopig aanvaar dat daar genoeg water beskikbaar is vir al die bestaande

en wettiglik geregistreerde watergebruike.

Die somtotaal van die hidrologie is dat, indien 'n binne-bedding struktuur gebou moet word, dit nie 'n
liggewig struktuur sal kan wees nie, bv om die 1 : 20 jaar vioed te kan hanteer sal 'n 50m wye weir
0,75m hoog oorstroom. Dit is baie duidelik dat “alle water” nie ekonomies verdeel sal kan word nie.

7. GEOLOGIE

Die voorgestelde terrein is geleé op sedimentére en vulkaniese gesteentes (T-Qt & Qg) as deel van die
Bredasdorp Groep wat aan weerskante ingesluit word deur die Porterville formasie (Npo), as volg:

T-Qt Glooiingspuin en grinterige sand
Qg Liggrys tot bleekrooi sanderige grond; waaisand
Npo Fillitiese skalie, fyn- tot middelkorrelrige grouwak

Die grondgeaardheid by die terrein self is sanderig met growwe spoelgruis en rolklip van onbekende
diepte in die rivierloop.

Die rivierbed is uiters onstabiel met baie bewegende rots en klip wat enige in-stroom struktuur onder
geweldige druk sal plaas gegewe die steil helling. Op die stadium is dit ook nie moontlik om met
redelike mate van sekerheid te kan sé hoe diep geskikte fondament vir enige tipe beton struktuur
gevind sal word nie, indien dit wel bestaan. Op grond hiervan word dit as uitermate hoé risiko
voorgehou en sal intensiewe ondersoeke benodig word om dit uit te klaar.

8. KONSEP VOORSTELLE

Die aangewese terrein is uiters moeilik vir enige tipe struktuur van noemenswaardige omvang weens
helling en fondasie kondisies. Ons hou daarom twee benaderings of konsepte, sien Bylae E, aan u
voor vir oorweging gegrond op bepaalde kriteria en motivering, as volg:

* Binnebedding struktuur

Die beginsel van 'n binnebedding struktuur berus daarop dat die struktuur eerstens bestand moet wees
teen uitermate groot vioedspitse soos hierbo uitgewys. Hiermee saam is die veronderstelling dat dit in
staat moet wees om betreklike groot strome te kan beheer, verdeel, uitkeer en surplus vloei weer veilig
en sonder risiko terug te plaas in die stroom sonder skade aan die struktuur. Daar sal noodwendig 'n
perk moet wees waarbo vloedspitse bloot verby die verdeel meganismes moet kan vloei vir die behoud
van die struktuur. Alles kleiner as sodanige perk sal noodwendig verdeelbaar geag word om deur die
struktuur hanteer en verdeel te word.

Eerstens beveel ons aan dat so 'n tipe struktuur ontwerp sal moet word om staande te bly teen 'n
verwagte 1 : 20 jaar viloedspits in die orde van +55m?s. Om dit in konteks te stel, praat ons van die
ekwivalent van 55 x 1,0m pype se viloeivermoé of andersom gestel, die ekwivalent van 'n 55m lank
weir dwarsoor die rivier wat +650mm diep sal oorvloei. Indien die 1 : 1 jaar vloedspits verdeel moet
word dan praat ons van +12m?3/s wat steeds uitermate groot is as mens dit sou vergelyk bv met die
Kleinbergrivier & Koekedou skemas in die omgewing, respektiewelik met g750mm en @900mm
onttrekkingspype.

Alles in ag genome, as die struktuur nie redelik gereeld mag wegspoel nie, moet die stroom wat as
verdeelbaar beskou word, genoegsaam ingeperk word. Die implikasie sal wees dat die eerste basis
gedeelte van die stroom dan verdeel sal word en die gedeelte groter as daardie basis stroom verby
moet kan vloei en nie deur die verdeelkaste gaan om net weer terug in die rivier gegooi te word nie.

Die voorgestelde werke vir so 'n scenario sal bv insluit 'n gravitasie weir dwarsoor die rivier om die
watervlak ietwat te lig, twee proporsionele uitlate aan weerskante teen die oewers, 'n sentrale gedeelte
waar groter vloedspitse vryelik kan oor en verby vloei plus 'n geskikte uitval om erosie en uitkalwing en
ondermyning van die struktuur te beperk.

* Buitebedding struktuur

Die beginsel hier sal wees om te kyk na die wettige watergebruiksreg via die bestaande @125mm pyp
as basis asof dit die 20% aandeel sou verteenwoordig. Volgens Mnr Everson is die ontwerpkapasiteit
van die gravitasie pyp in die orde van +60m?hr (x16 I/s). Indien 'n veiligheidsfaktor van sé 2 aanvaar
sou word, dan kan die 20% aandeel as £120m%hr (£32 I/s) geneem word wat die maksimum
verdeelbare stroom dan op 'n hanteerbare £600m3/hr (£160 I/s) te staan bring.

Die voorgestelde werke vir hierdie scenario sal dan behels 'n lae beton drumpel dwarsoor die rivierloop
om die water op te dam, 'n kopmuur met 'n g600mm uitkeerpyp teen die regter oewer, 'n verdeelkas
voldoende om +600m3/hr op 'n 80/20 basis te verdeel en waar privaat pype die water sal optel
insluitend 'n oorloop geut terug na die stroom indien privaat werke te klein is of tydelik gestaak word.

9. PAD VORENTOE

Die voorgestelde projek behels ondermeer verskuilde aspekte wat mooi deurdink moet word alvorens
daar met 'n ontwerp begin kan word. Prominente aspekte wat eerste aandag moet kry is as volg:

Watermeting van die bestaande bronne moet gedoen word.

Enige een van die opsies hierbo benodig 'n Omgewingsuitklaring (EA) ~ tans in proses om ’'n
konsultant aan te stel waarna die aansoek gebring sal word.

Die verdeling en onttrekking van water mbv enige vorm van struktuur binne 'n natuurlike
stroombed benodig 'n watergebruiks lisensie (WUL) ~ aktiveer sodanige aanstelling sodat ‘n
aansoek ingedien kan word by BGMA.

Klaar uit en kom ooreen watter maksimum grootte stroom wel wettig verdeel moet word ten
einde alle regte te bevredig in terme van die waterwet onder jurisdiksie van BGMA. Begin
gesprekvoering met hierdie dokument as vertrekpunt waarna verfyning kan volg.

Gee opdrag aan ingenieur om voort te gaan met 'n voorlopige ontwerp (stadium 2) sodra
bostaande uitgeklaar en in plek is om as ondersteuning en motivering tot die Omgewings- en
Water lisensie aansoeke te dien.

10. SAMEVATTING & AANBEVELING

Die aangewese terrein is word ingeperk deur ondermeer 'n fontein en 'n bestaande mangat waar
pypwerke ontmoet sowel as 'n bestaande bruggie. Ten einde die projek van die grond af te kry is dit
baie belangrik en nodig om bepaalde beginsels en uitklarings te identifiseer en te vestig by wyse van 'n
verkennings oefening soos hierdie wat dan as besprekings dokument kan dien om die pad uit te klaar
deur as volg saam te vat:

Wetlike aspekte is uitgelig met verwysing na Omgewingsuitklaring & Water Lisensie.
Die maksimum praktiese en wettig verdeelbare stroom moet uitgeklaar word.
Twee konsep idees word voorgehou en aangebied vir bespreking.

Die basiese verskil tussen die twee konsepte is omvang en gevolglike kosteverskille.

U is welkom om te skakel indien daar vrae is of u meer inligting benodig. Ons vertrou egter dat u dit so
in orde sal vind. Ons wag dus op u reaksie en/of opdrag om voort te gaan met die volgende stadium of
soos die behoefte mag wees.

Die uwe

A=

M Charl Bester (Pr Ing)

FOTOBYLAE - DARLINGBRUG & WABOOMSRIVIER Bl 1

Ligging:
Voorgestelde posisie (33° 29.920'S 19° 16.803'E) by hoek van eiendomme RE/602, Ged 2/602 & Ged 6/602

Foto 1:

Bestaande bruggie stroomaf van fontein beskou van
linker oewer, vloeirigting van regs na links op foto.
Voorgestelde weir posisie is regs van brug op foto.

Foto 2:

Aansig van bruggie vanaf regter oewer, vloeirigting
links na regs op foto.

1724FotoSpes.odt 29 Jun 17



FOTOBYLAE - DARLINGBRUG & WABOOMSRIVIER BI 2

Foto 3:

Aansig van rivierbed stroomop van bruggie uiters ruig en
klipperig met rotse so groot as 1m3.

Foto 4:

Aansig van rivierbed verder stroomop van bruggie
uiters ruig en klipperig met groot spoelklip.

Foto 5:
Inlaat van die uitkeerpyp gesien vanaf die regter oewer.

Foto 6:

Die inlaat van die uitkeerpyp in die gruiserige rivierbed
direk langs 'n groot rots.

1724FotoSpes.odt 29 Jun 17

Utility Programs for Drainage
Flood calculations

Project name: 1724 - Waboomsrivier s. » h
Analysed by: RvM |n°tec

Name of river: Waboomsrivier

Description of site:

Filename: I:\UPD\1724_Waboomsrivier.fld

Date: 13 June 2017

Printed: 29 June 2017 Page 1

Summary of peak flows (m?3/s)

Method 1:2 1:5 1:10 1:20 1:50 1:100 1:200 Design year
Rational 29.49 42.68 57.18 74.44 101.49 70
Alternative rational  18.55 33.38 46.39 60.68 80.20 70
Unit hydrograph 15.25 21.08 26.98 33.64 44.25 60
Standard design flood 18.35 42.13 62.75 85.27 117.77 80
Empirical 23.62 29.25 38.25 55

Statistical: LN

Statistical: LEV1

Statistical: LP3

Statistical: EV1

Class of road = Class 1 Primary Distributors

Calculated using Utility Programs for Drainage 1.1.0

The software programs were developed for the convenience of its users. Although every reasonable effort has been made to ensure that the
programs are accurate and reliable the program developers, Sinotech CC, accept no liability of any kind for any results, interpretation
thereof or any use made of the results obtained with these programs. All users of these programs do so entirely at their own risk.

IN DIE HOOGGERESHOF VAN SUID-AFRIKA

(WES-KAAPSE AFDELING, KAAPSTAD)

SAAK NR:5301/2010

bt

. WESTEON CAPE BT CrnT
Kaapstad, 22 Februarie 2017 FOURTE BIvIcIGN

Voor Sy Edele Regter Le Grange
2017 -03- 03

CAPE TOWNMAAPSTAD

In die saak tussen: LAy LaC b
WES-KAAR HOE HOF

WAGENBOOMSRIVIER BESPROEIINGSRAAD Eerste Eiser
DARLINGBRUG BESPROEIINGSRAAD Tweede Eiser
en | “

VREDEHOEK VINEYARDS BK Eerste Verweerder
WILLEM FRANCOIS MARAIS N.O. Tweede Verweerder
ISABELLA MARGARETHA MARAIS N.O. Derde Verweerder
CHRISTOFFEL JOHANNES JAKOBUS MARAIS N.O. Vierde Verweerder

s |

MINI TER«yANLWAI-ER:\NESE Vyfde Verweerder,
e LY Ay et

_ /@ﬁSEPBEVEL

Na deurlees van die pleitstukke, aanhoor van getuienis, voorleggings deur die

———VEA L AAD HOE HOF

advokate van Eisers sowel as die Eerste Verweerder en die Tweede tot Vierde

Verweerders en by ooreenkoms tussen die Partye:



GELAS DIE HOF AS VOLG:

Die beskikbare water wat te alle tye vloei in die openbare stroom bekend
as die Snelrivier (“Snelrivier’) [boloop van die Waboomsrivier], word in die
onmiddelike omgewing van die bestaande 125mm ontrekkingspyp [waar
dit tans aangebring is op die eiendom bekend as Restant Gedeelte 2 van
die Plaas Vredehoek 602, Afdeling Worcester (“die plaas Vredehoek™)]

verdeel op die basis dat:

1.1 Twintig persent (20%) daarvan vir die uitsluiflike gesamentlike
voordeel van die eilendomme van die Eerste Verweefdef [synde die
Plaas Vredehoek] en die Tweede tot Vierde Verweerders [synde die
Plaas 706, Afdeiing Worcester en Restant van Gedeelte 2 (Maradie)
van die Plaas Nommer 194, Afdeling Worcester] toegedeel word en

uit die Snelrivier geneem kan word (“die 20% toegedeelde water”);

1.2 Tagtig persent (80%) daarvan toegelaat moet word om deur die
verdelingspunt waarna in die paragraaf 1 hierbo verwys word te vioei

vir die uitsluitlike voordeel van die Lede van die Eerste en Tweede

Eisers.

Die verdeling van die beskikbare water waarna in paragraaf 1 hierbo
verwys word sal, onderhewig aan paragraaf 7 hieronder, bewerkstellig en
geimplimenteer word deur die konstruksie van ‘n struktuur in en oor die

bedding van die Snelrivier:

H AT oy

&iii}

CAPE TOWN/KAARPSTAD

2.1 wat sal verseker dat die beskikbare water in die Snelrivier rivier
verdee! word ooreenkomstig die verhouding in paragraaf 1 hierbo

uiteengesit (“die verdeelstruktuur’);

2.2 wat sal verhoed dat enige deel van die sigbare water wat by die

verdeelstruktuur aanland onderdeur die struktuur stroom-af vioei;

2.3 wat sal verseker dat geen sigbare water wat by die verdeelstruktuur

aanland aan die sykante daarvan stroom-af vioei nie;

2.4 wat die water in die verhouding soos vermeld in paragraaf 1 hierbo
sal verdeel deur vertikale mure wat op die kruin van die
verdeelstruktuur aangebring sal word en wat ten minste 1 meter
hoog sal wees {(gereken vanaf die viak van die kruin van die

verdeelstruktuur);

2.5  wat sal verseker dat die 20% toegedeelde water, na die regter-cewer
van die Snelrivier (stroom-af gesien) uitgekeer en gelei word deur
middel van ‘n beton-kanaal of soortgelyke addisionele struktuur (“die

afvoerkanaal”) tot by die posisie van die bestaande mangat,

Die bestaande ontrekkingswerke te wete die 125mm pyp wat lei vanaf die
bedding van die Snelrivier tot by die mangat (“die 125mm rivierpyp*) en
ondergrondse sisteem waardeur water vanaf die fontein na die mangat
onttrek (“die fonteinontirekking”) word, sal behoue bly en die lewering van

water aan die eiendomme van die Eerste Verweerder en die Tweede tot

GAPE TOWNMAAPSTAD

WES-KAAF HOE HOF




Vierde Verweerders se eiendomme deur midde! van daardie waterwerke

sal voortgaan, met dien verstande dat:

3.1

3.3

by die voltooing van die verdeelstruktuur en die afvoerkanaat en
vanaf die moment dat die 20% toegedeelde water deur midde! van
daardie strukture aan die eiendomme van die Eerste Verweerder en
die Tweede tot Vierde Verweerders gelewer word, die 125mm
rivierpyp deur ‘n kraan (wat deur die Eisers voorsien en geinstalleer
sal word en wat gesluit sal word tensy dit benodig word om daardeur
water te onttrek soos verder hierin bepaal — “die “afsluitkraan™)

afgesluit sal word;

indien, na die vcitooing van. die verdeelstruktuur en die afvoerk;:naaf
en die aanvang van die lewering van die 20% toegedeelde water
daardeur aan die eiendomme van die Eerste Verweerder en die
Tweede tot Vierde Verweerders, die gesegde watertoevoer om welke
rede ook al onderbreek word, sal die Eisers onverwyld toesien dat
die afsluitkraan oopgesluit word en die onttrekking uit die Snelrivier
deur middel van die 125mm rivierpyp geaktiveer word tot tyd en wyl
die toevoer van die 20% toegedeelde water deur die verdeelstruktuur

en die afvoerkanaal volledig herstel en in bedryf gestel is;

indien die konstruksie en/of die plasing van die verdeelstruktuur en
die afvoerkanaal om welke rede ook al inbreuk sal maak op die

bestaande onttrekking deur middel van die 125mm rivierpyp sal die

CESTERN CARE HIGH COUTT

FRLIFTH DIVISION

2017

CAPE TOWNKAAPSTAD

elenaars van die eiendomme wat tans deur die Eerste Verweerder
en die Tweede tot Vierde Verweerders besit word, geregtig wees en
deur die Eisers toegelaat moet word (hetsy op 'n tydelike of
permanente basis) om die 125mm te verié en te verplaas na ‘n
posisie stroom-op of stroom-af van die verdeelstruktuur ten einde
effektiewelik water daardeur te bly onttrek onderworpe aan die

voorwaardes hierin aangestip.

Ten einde voorsiening te maak vir die moontlikheid dat die oprigting van

die verdeelstruktuur 'n invioed mag hé op die hoéveelheid water wat

natuuriikerwys it die fontein beskikbaar is, word soos volg ooreengekom:

4.1

4.2

Die Partye sal so spoedig moontlik na datum van hierdie bevel begin

met meting van die onttrekkingsvolume van die fonteinwater;

Indien dit na voltooiing en implementering van die verdeelstruktuur
sou blyk dat die onttrekkingsvolume vanuit die fontein afneem as

gevolg van die verdeelstruktuur, sal:

421 die hoeveelheid van sodanige afname wat deur die
verdeelstruktuur veroorsaak word, deur ’n ooreengekome
deskundige bepaal word en sal die Verweerders geregtig
wees om hierdie tekort aan te wvul deur addisionele

onttrekking en op 'n wyse soos deur die betrokke

deskundige bepaal. F

P

4.2.2 Indien die Party'e nie op 'n deskundige kan ooreenkom nie,
sal die geskikte persoon deur die prosedure uiteengesit

paragraaf 10.3.4 aangewys word.

4.3 Die bepalings van klousule 4.2 hierbo is onderhewig daaraan dat
daar op geen stadium in die toekoms addisionele mensgemaakte
strukiure of werke, buiteril die bestaande werke, aangebring sal word
wat veroorsaak of bydra daartoe dat water vanaf die Snelrivier na die
fontein dreineer. Hierdie bepaling is gebaseer op die veronderstelling
dat daar tans geen. sodanige addisionele mensgemaakte werke is

“wat soganige effek het nie.

‘Die Eisers se lede sal geregtig wees om die inhoud van hierdie hoibavel
teen die titelaktes van die Verweerders te endosseer en alle serwitute wat
nodig mag wees om uitvoering daarvan te gee notarieel teen gemelde

titelaktes te registreer.

Die Eisers sal gesamentlik en afsonderlik aanspreeklik wees vir die
verkryging van alle magtigings van Owerheidsweé& wat vereis mag word,
asook die oniwerp (ingeslote ingenieursontwerpe), konstruksie,
instandhouding en herstel van die verdeelstruktuur en afvoerkanaal en
opmetings deur landmeters (hierna gesamentlk na verwys as “die
magtigings en nodige waterwerke") sowel as die voorbereiding en
registrasie van alle nodige serwitute oor die onderskeie tersaaklike

onroerende eiendomme ten gunste van die Eisers (“die serwitute”), asook

WLETED N SRR R ETOET ]

10.

die volle kostes verbonde aan die magtigings en nodige waterwerke asook

die serwitute.

Voordat enige konstruksiewerke ‘'n aanvang neem sal die Eisers
voormelde ingenieursplanne en ontwerpe aan die Eerste Verweerder en in
die Tweede tot Vierde Verweerder (en indien toepaslik, hui opvolger{s} in
titel) voorlé en nie daarmee voortgaan totdat dit skriftelik deur gesegde
Verweerders goedgekeur is nie, welke goedkeuring nie onredelikerwys

weerhou mag word nie.

Die Notaridie Serwituutakies waarna veriwys word in paragraaf 4 hierbo
sal deur Zisers se prokureurs opgestel en verly word. Die Eerste tot
Vierde Verweerders sal op aanvraag.var FEisers- se prokureurs die

gesegde coreenkomste onderteken.

Die Partye hiertoe erken en aanvaar dat die voormelde verdeling van
water die redelike en regmatige aandeel verteenwoordig waarop die
Verweerders wettiglik vanuit die Sneirivier geregtig is. Die Verweerders sal
nie geregtig wees op enige andere of verdere onttrekkings vanuit die
Snelrivier en/of Waboomsrivier en die bolope nie (uitgesonder enige

bestaande onttrekkings vanuit die Varkieskloof).

Die partye sal te alle tye redelike reg van toegang tot die bovermelde
werke, die Snelrivier en/of Waboomsrivier en die bolope hé vir doeleindes

van inspeksie, onderhoud en herstelwerk. I

11.

12.

Indien enige van die vereiste magtigings van Owerheidsweé geweier word
en die uitvoering van hierdie bevel, met spesifiecke verwysing na die
konstruksie van die verdeelstruktuur, as gevolg daarvan onmoontlik is, sal
die aangeleentheid kragtens paragraaf 13 hieronder vir alternatiewe
dispuutresolusie verwys word om ’'n geskikte alternatiewe oplossing te
vind. Voormelde dispuutresolusie sal geskied op die basis dat die

Verweerders geregtig is op die 20% toegedeelde water.

Vir doeleindes van 'n moontlike aiternatiewe oplossing, indien nodig, sal
daar so. spoedig moontlik na datum-van hierdie bevel ook begin word - met

imeting van die onftrekkingsyolqme.van die 125 mm rivierpyp.

~ indien enige geskil tussen die partye ontstaan aangaands hierdie hevel,

moet die partye onmiddellik byeenkom en poog om sodanige geskil te
besleg, en indien die geskil nie binne 'n tydperk van 14 (Veertien) dae
besleg kan word nie, moet die geskil, indien deur enige party skriftelik van
die ander partye vereis, voorgelé word vir beslegting deur 'n Arbiter

ooreenkomstig die bepalings hierna uiteengesit.

13.1 Die geskilbeslegtingsproses waarna in paragraaf 13 verwys word, sal

gehou word:
13.1.1 te Kaapstad, Wes-Kaap Provinsie;

13.1.2 informeel, maar volgens die hepalings van die Arbitrasiewet

42 van 1965;

e o
FOUHTM BEASIGH

13.1.3 met die oog op afhandeling binne 30 (Dertig) besigheidsdae
na dit vereis is, met besondere agting vir enige dringendheid

aangaande die saak in geskil.
13.2 Die Arbiter sal wees, as die kwessie in geskil:

13.2.1 primér ’'n deskundige saak is, 'n geregistreerde siviele

ingenieur van nie minder as 15 jaar status nie;

13.2.2 primér 'n regsaak is, 'n praktiserende senior advokaat van

nie minder as 15 jaar status nie;
13.2.3 enige ander saak is, 'n onafhanklike peisoon;-

13.3  Indien die partye nie kan coreenkom ocr sodémégé”ingenieﬂr. senjor
advokaat, of onafhanklike persoon hinne 48 uur na 'n verhoor van die
geskil geéis is ingevolge paragraaf 13, sal sodanige persoon
aangeste! word deur die dan diensdoende Voorsitter van die van die

Kaapse Balieraad.

13.4 Indien die partye nie binne 48 uur 'n coreenkoms kan bereik na 'n
verhoor geéis is aangaande of die kwessie in geskil onder paragrawe
13.3.1, 13.3.2 of 13.2.3 resorteer nie, sal 'n praktiserende advokaat
van nie minder as 15 jaar status (om bepaal te word ooreenkomstig

paragraaf 13.2 hierbo) die aard van sodanige saak vasstel.

2007 -03- 03

14.

15558

13.6

10

Die Arbiter:

13.5.1

13.5.2

13.5.3

13.5.4

moet ag slaan op die begeerte van die partye om sodanige

geskil spoediglik, ekonomies en vertroulik af te handei:

hoef nie die streng regsreéls na te kom of in aanmerking te
neem om tof sy besluit te kom nie, wat as deskundige

geneem sal word en nie as arbiter nie;

sal bepaal watter party aanspreeklik is vir die koste van die
Arbiter en die koste van 'n deskundige wat die Arbiter

geraadgleeg het en daardie party sal die koste beraal;

sal daarop geregtig wees om prokureurs, advokate of enige
ander deskundige te raadpleeg aangaande enige saak of

kwessie wat die Arbiter mag goed ag.

Die partye kom onherroeplik ooreen dat die beslissing in enige stappe

ingevoige hiervan:

13.6.1

13.6.2

13.6.3

finaal en bindend op hulle almal sal wees:

onmiddellik ten uitvoer gebring moet word:

'n hofbevel van enige hof met bevoegde jurisdiksie gemaak

mag word;

Wat betref die aksie onder bovermelde saaknommer, sal elke party sy/hul

eie gedingskostes betaal.

2017 -03- 03

15.  Die regte en verpligtinge voortspruitend hieruit sai regtens bindend wees

op die Eisers en hulle lede, asook die Verweerders se regsopvolgers in

titel.

OP LAS VAN DIE HOF

CWCSTEN CARE MO COURT
FORIFTI DIVIBION

e-pos: admin@sbri.co.za

KLIENT: PROJEK:
Darlingbrug-Wagenboomsrivier Besproeiingsrade

VOORGESTELDE WATERVERDELING- EN UITKEER STRUKTUUR

DETAIL:

Posbus 6 IN DIE SNELRIVIER, RESTANT GED. 2 VAN PLAAS 602, Langs- & Dwarsnit

TULBAGH
6820

WORCESTER

KOPIEREG VOORBEHOU - 2017 A3
GETEKEN DATUM SKAAL VEL
SC Hartzenberg JUN. 2017 $00s getoon 1vani
OPGEMEET ONTWERP TEK. NO. HER.
Sarel Bester
8. La Roux Ingenieurs 1 724'02

